
				এই পৃষ্ঠাটোৰ বৈধকৰণ হৈছে
২৬৬
[৫৬অ
শ্ৰীশ্ৰীশঙ্কৰদেৱ মাধৱদেৱ চৰিত





তথাপিতাে কিছু কিছু কৰি কহোঁ শুনা।

যি মত বৃত্তান্ত ভৈল আৰো এক দিনা॥
  —কাতল মাছ—

সুন্দৰীৰ পূবে যিবা বিলখন আছে।

কৈৱৰ্ত্ত সকলে তাত মাছ মাৰি আছে॥১৫॥

বৰপেটা বিলে তাৰা মাৰিবাক যাই ।

বিদায় কৰিবে গৈল মাধৱৰ ঠাই॥

গােটা চাৰি পাঞ্চ মান ৰৌ মাছ নিল।

বৰপেটা যাওঁ বুলি বিদায় কৰিল॥১৬৷৷

মাধৱে বোলন্ত সবে বৰপেটা যাইবা।

দুইগােটা ডাঙ্গৰ কাতল মাছ পাইবা॥

কোনো বেলা এহ্ন মাছ নপাইছা নপাইবা।

আমাক এৰিয়া সিটো মাছক ন খাইবা॥১৭॥

তাৰা বােলে আতা যদি এহ্ন মাছ পাওঁ।

তােমাক দিবােহোঁ আবে বিদায় দিয়া যাওঁ॥

মাধৱে বােলন্ত আনি দেওক গুৱা পান।

ৰহিয়ােক সবে আৰু একতিল মান॥১৮৷৷

এহিবুলি চিৰা কল গুৱা পান দিল।

দিলন্ত বিদায় তাৰা আনন্দে চলিল॥

সিটো দিন গৈয়া তাৰা পালান্দিত ৰৈল।

আউৰ দিন পুৱা জাল বিলত মেলিল ॥১৯৷৷

দুই গােটা মাছ আসি জালত বাজিল।

জাল ফালি পলাইল ৰাখিবে নপাৰিল॥

